
PROCESVERBAL- Tipi i kontratës - Shërbime 
 

 

PËR ARGUMENTIMIN DHE MIRATIMIN E SPECIFIKIMEVE TEKNIKE DHE 

KRITEREVE PËR KUALIFIKIM 

(Ky procesverbal është për efekt publikimi bashkë me dokumentet e tenderit) 

 

 

OBJEKTI I PROCEDURËS: “Programi i nxitjes dhe rritjes së kapaciteteve të të rinjve në 

fushën e teknologjisë dhe inovacionit”. 
 

KODI PËRKATËS NË FJALORIN E PËRBASHKËT TË PROKURIMIT (CPV): Sherbimet 

administrative  te zhvillimit te projekteve.  

 

Fondi limit/vlera e pritshme e kontratës: 18.309.516,67 (tetëmbëdhjetë milion e treqind e nëntë 

mijë e pesëqind e gjashtëmbëdhjetë presje gjashtëdhjetë e shtatë) lekë pa tvsh vënë në 

dispozicion me anë të V.K.B-së Nr. 126 dt 23.12.2022 “Për miratimin e programit buxhetor 

afatmesëm 2023-2025 dhe detajimin e buxhetit të Bashkisë së Tiranës për vitin 2023. 

 

Në bazë të nenit 21, pika 2, të Ligjit nr.162/2020 “Për prokurimin publik”, nenit 2, pika 2/c dhe 

nenit 78, pika 2, të VKM nr. 285, datë 19.05.2021 “Për miratimin e rregullave të prokurimit publik” të 

ndryshuar, autoriteti kontraktor Bashkia Tiranë ka hartuar procesverbalin për argumentimin dhe 

miratimin e specifikimeve teknike dhe kritereve për kualifikim për procedurën e sipërcituar, me 

përmbajtjen si më poshtë: 

 

I. KRITERET E VEÇANTA TË KUALIFIKIMIT 

 

1. Ofertuesi duhet të paraqesë: 

a. Formularin Përmbledhës të Vetëdeklarimit, sipas shtojcës 9 

b. Sigurimin e Ofertës, sipas Shtojcës 3;  

c. Formularin e Ofertës, sipas Shtojcës 1  

d. Lista e çmimeve të shërbimeve sipas Shtojcës 2 

Kriteret e mesiperme jane vendosur ne perputhje me Nenin 82 “Formulari permbledhes i 

vetdeklarimit” dhe Neni 83 ”Sigurimi i ofertes”, te Ligjit Nr.162/2020 “Për Prokurimin Publik” 

si dhe ne mbeshtetje te nenit 30, pika 1, te VKM-së Nr.285, datë 19.5.2021 “Për Miratimin e 

Rregullave të Prokurimit Publik: citojme Neni 83 i LPP “Autoriteti kontraktor duhet të kërkojë 

paraqitjen e sigurimit të ofertës nga ofertuesit në të gjitha llojet e procedurave të prokurimit, me 

përjashtim të procedurave të prokurimit me vlerë të vogël”, Neni 82, i LPP “1. Bashke me 



dorezimin e kerkesave per pjesemarrje ose te ofertave, autoritetet ose entet kontraktore pranojne 

si prove paraprake ne vend te disa vertetimeve te leshuara nga autoritetet publike ose pale te treta, 

formularin permbledhes te vetdeklarimit, sipas parashikimeve te ketij ligji. Permbajtja e ketij 

formulari percaktohet ne rregullat e prokurimit publik”. 

 

2. Kandidati/Ofertuesi duhet të dorëzojë: 

 

2.1. Përshtatshmëria për të kryer veprimtarinë profesionale: 

Referuar pikës 1 të shtojcës 8, ofertuesi duhet të deklarojë se përmbush kriteret e përgjithshme të 

pranimit/kualifikimit. Këto kritere duhet të plotësohen me dorëzimin e vetëdeklaratës me shkrim 

të subjektit, në ditën e hapjes së ofertës, sipas Shtojcës 9. 

Argumentimi: Kërkesa e mësipërme bazohet në nenin 77, pika 1/a dhe 2, të LPP, nenit 41, pika 

5, të VKM nr. 285, datë 19.05.2021 ”Për miratimin e rregullave të prokurimit publik”, si dhe 

shtojcës 8 të DST-së. 

2.2 Kapaciteti ekonomik dhe financiar: 

2.2.1 Për të provuar kapacitetet financiare dhe ekonomike, operatorët ekonomikë duhet të 

paraqesin vërtetim për xhiron vjetore për  3 (tre) vitet e fundit financiare 2020, 2021, 2022, ku 

vlera e xhiros për të paktën një nga vitet e periudhës së kërkuar duhet të jetë jo më e vogël se vlera 

e parashikuar e kontratës 18.309.516,67 (tetëmbëdhjetë milion e treqind e nëntë mijë  e pesëqind e 

gjashtëmbëdhjetë presje gjashtëdhjetë e shtatë) lekë pa tvsh. Kërkesa për plotësimin e kapaciteteve 

financiare konsiderohet e përmbushur nëse operatorët ekonomikë arrijnë vlerën e xhiros minimale, 

në të paktën një vit të periudhës së kërkuar nga autoriteti/enti kontraktor.  

 

Argumentimi: Kërkesa e mësipërme është përcaktuar bazuar në vlerën e fondit limit të kësaj 

procedure, si dhe nenin 77, pika 3, të LPP, si dhe nenin 43, pika 2/b, të VKM nr. 285, datë 

19.05.2021 “Për miratimin e rregullave të prokurimit publik”. 

Përcaktimi i vlerës së kërkuar argumentohet si më poshtë: “ Vlera e xhiros minimale vjetore që u 

kërkohet operatorëve ekonomikë nuk mund të tejkalojë: 

.... vlerën e parashikuar të kontratës, në procedurat e prokurimit ndërmjet kufirit të lartë dhe të 

ulët monetar;”. Kjo procedurë është ndërmjet kufirit të lartë dhe të ulët monetar dhe për këtë 

arsye, vlera e xhiros minimale të kërkuar, është brenda kufirit të parashikuar në dispozitat ligjore 

të sipërcituara. 

Përcaktimi i viteve të kërkuara për paraqitjen e vërtetimit të xhiros vjetore është bërë bazuar në 

nenin 43, pika 2/b, të VKM nr. 285, datë 19.05.2021 “Për miratimin e rregullave të prokurimit 

publik”, si dhe në legjislacionin e fushës ne fuqi, përkatësisht në Ligjin nr. 8438, datë 28.12.1998 

"Për tatimin mbi të ardhurat", i ndryshuar, VKM nr. 922 datë 29.12.2014 "Për deklarimin e 

detyrueshëm të deklaratave tatimore dhe të dokumenteve të tjera tatimore, vetëm nëpërmjet formës 

elektronike", si dhe në Udhëzimin e Ministrit të Financave nr.5, datë 30.01.2006, "Për tatimin mbi 

të ardhurat", i ndryshuar. 

Kërkesa e mësipërme konsiderohet e përmbushur nëse vlera e xhiros minimale për një periudhë 

maksimumi deri në 3 (tre) vitet e fundit financiare është jo më e vogël se vlera e parashikuar e 

kontratës që prokurohet. Në çdo rast, kërkesa për plotësimin e kapaciteteve financiare do të 



konsiderohet e përmbushur nëse operatorët ekonomikë arrijnë vlerën e xhiros minimale, në të 

paktën një vit të periudhës së kërkuar nga autoriteti/enti kontraktor. 

 

2.2.2 Vetëdeklarim për shlyerjen e taksave vendore të parashikuara nga Pushteti Vendor për vitin 

2023, ku të përfshihet kësti për periudhën përkatëse të maturuar sipas Ligjit Nr.9632 datë 

30.10.2006 “Për sistemin e taksave vendore”, i ndryshuar, nëpërmjet paraqitjes së formularit 

përmbledhës të vetëdeklarimit, sipas shtojcës 9. 

Argumentimi: Kërkesa e mësipërme është përcaktuar në nenin 77, pika 3, e LPP, nenin 43, pika 

6, të VKM nr. 285, datë 19.05.2021 “Për miratimin e rregullave të prokurimit publik”, si dhe ligjin 

nr.9920 date 19.05.2008 “Për procedurat tatimore” i ndryshuar, neni 4, pika 2, gërma d) dhe në 

ligjin nr.9632, datë 30.10.2006 “Për Sistemin e Taksave Vendore” i ndryshuar. 

Ky kriter shërben për të garantuar AK se operatorët ekonomikë pjesëmarrës në këtë procedurë 

prokurimi, kanë kapacitetet e duhura ekonomike dhe financiare si dhe janë të përshtatshëm për të 

kryer veprimtari profesionale. 

Referuar sa më sipër, Autoriteti Kontraktor gjykon se kriteri i vendosur lidhur me dorëzimin nga 

ana e operatorëve ekonomikë të deklaratës për shlyerjen e detyrimeve vendore për vitin 2021 sipas 

kësteve pranë bashkisë/ve ku operatori ekonomik ushtron aktivitetin e tij është në përputhje me 

kuadrin ligjor në fuqi e konkretisht me ligjin nr.9632, datë 30.10.2006 për “Sistemin e Taksave 

Vendore” i ndryshuar. Të gjithë subjektet që ushtrojnë veprimtari biznesi kanë detyrimin ligjor të 

regjistrimit pranë Qëndrës Kombëtare të Biznesit për të bërë të identifikueshëm vendodhjen e 

aktivitetit të tyre dhe për t’iu nënshtuar pagesës së taksave vendore të parashikuara shprehimisht 

në këtë ligj. 

 

2.3 Kapaciteti teknik: 

 

2.3.1 Për të provuar përvojën e mëparshme, Operatori ekonomik duhet të paraqesë dëshmi për 

realizimin me sukses të një ose disa kontratave për shërbimet e mëparshme, të ngjashme, të kryera 

gjatë tre viteve të fundit. Në çdo rast, vlera e kërkuar duhet të jetë në një vlerë jo më të vogël se 40 

% të vlerës së përllogaritur të kontratës që prokurohet  përkatësisht 7.323.806,66 (shtatë milion e 

treqind e njëzet e tre mijë e tetëqind e gjashtë presje gjashtëdhjetë e gjashtë) lekë pa tvsh dhe që 

është realizuar gjatë tre viteve të fundit, nga data e shpalljes së njoftimit të kontratës. 

Për të vërtetuar përvojën e mëparshme të ngjashme, operatorët ekonomikë duhet të paraqesin 

dëshmitë e mëposhtme:  

a) Si dëshmi për përvojën e mëparshme të realizuar me sektorin publik, operatori ekonomik duhet 

të paraqesë vërtetime të lëshuara nga një ent publik për përmbushjen me sukses të kontratës, ku të 

shënohen vlera, afati i përfundimit të kontratës dhe faturave tatimore të shitjes, të plotësuara sipas 

kërkesave të legjislacionit në fuqi, ku shënohen datat, shumat dhe shërbimet e realizuara. 

b) Në rastin e përvojës së mëparshme të realizuar me sektorin privat, si dëshmi pranohen vetëm 

fatura tatimore të shitjes, të plotësuara sipas kërkesave të legjislacionit në fuqi, dhe të deklaruara në 

organet tatimore, ku shënohen datat, shumat dhe shërbimet e realizuara. 

Argumentimi: Kërkesa e mësipërme është përcaktuar bazuar në nenin 77 të ligjit nr. 162, datë 

23.12.2020 “Për prokurimin publik” dhe nenit 41, pika 3 të VKM nr. 285, datë 19.05.2021 “Për 

miratimin e Rregullave të Prokurimit Publik”. Me anë të këtij kriteri kërkohet që operatorët 



ekonomikë të dëshmojnë që kanë përvojën e nevojshme për të zbatuar kontratën, prandaj është 

kërkuar që shërbimet e mëparshme të ngjashme të jenë ne vlerën jo më pak se 40 % të vlerës së 

fondit limit, që është brenda vlerës kufi të përcaktuar në nenin e sipërcituar. 

Përcaktimi i vlerës së kërkuar për kontratat e ngjashme është vendosur brenda kufirit të vlerës të 

përcaktuar në rregullat e prokurimit publik dhe i shërben AK për të treguar se ofertuesit me 

kapacitetet e tyre kanë realizuar kontrata të ngjashme me objektin që prokurohet, në vlerë jo më 

të vogël se 40 % të fondit limit, në afat, me cilësi dhe rrit besueshmërinë mbi përvojën që ka 

ofertuesi në treg. Përvoja e ngjashme konsiderohet si kriter thelbësor dhe si rrjedhim operatorët 

ekonomikë duhet të paraqesin dëshmi të tilla si referenca/fatura tatimore, për të provuar kryerjen 

e tyre qoftë me sektorin privat dhe atë publik. 

 

 2.3.2 Operatori ekonomik duhet të ketë ose të sigurojë staf pune të kualifikuar për zhvillimin e 

programit të nxitjes dhe rritjes së kapaciteteve të të rinjve në fushën e teknologjisë dhe inovacionit, 

objekt kontrate, arritjen e rezultateve dhe përmbushjen e detyrimeve, minimalisht 12 

(dymbëdhjetë) ekspertë ndër të cilët:  

2.3.2/a  9 (nëntë) mentorë me eksperiencë 1 deri në 3 vite në një nga këto fusha : menaxhim, 

sipërmarrje, teknologji/ inovacion ose ekuivalente. Preferohen të kenë eksperiencë me trajnime 

lidhur me fushat respektive, të kenë aftësi drejtuese dhe lehtësuese të punës në grup, të aftë në 

komunikim.  

2.3.2/b  3 (tre) ekspertë anëtarë jurie me eksperiencë min 3 vite në një nga këto fusha menaxhim, 

sipërmarrje, teknologji/ inovacion ose ekuivalente. Preferohen të kenë eksperiencë me trajnime 

lidhur me fushat respektive, të kenë aftësi drejtuese dhe lehtësuese të punës në grup, të aftë në 

komunikim. 

  

Për të vërtetuar kualifikimet, eksperiencën e punës dhe profilet e stafit të ekspertëve si më sipër, 

operatori ekonomik duhet të paraqesë dokumentacionin justifikues, si më poshtë:  

 CV, Librezë pune ose në rast të mosdisponimit të Librezës së Punës, Vërtetim për pagesën e 

kontributeve të sigurimeve shoqërore (pas datës 01.01.2012), për të vërtetuar eksperiencën e 

kërkuar. 

 Kontratë pune ose angazhimi me operatorin ekonomik. 

 Deklarimin nga Operatori Ekonomik të stafit të angazhuar (emër mbiemër) profilin e tyre 

(fushën dhe vitet e eksperiencës), angazhimin përkatës në kontratë (mentor, anëtarë jurie) 

dhe citimin e dokumentacionit provues të kërkuar për secilin prej tyre. 

 

Kriteri 2.3.2 dhe nën kompnentët e tij pika 2.3.2/a dhe 2.3.2 /b do të  konsiderohet i përmbushur me 

plotësimin e formularit sipas shtojcës 9, pjesa III, pika B të DT. Dokumentat e kërkuara më sipër do të 

paraqitën nga OE i kualifikuar në vend të parë përpara publikimit të njoftimit paraprak të fituesit dhe nisjes 

së afateve të ankimit. 

 

Argumentimi 2.3.2/a : 

Në bazë të pikës 4, të nenit të 77, të ligjit nr. 162, datë 23.12.2020 “Për prokurimin publik” dhe 

nenit 41, pika 4/c, të VKM nr. 285, datë 19.05.2021“Për miratimin e Rregullave të Prokurimit 

Publik”, me anë të këtij kriteri kërkohet që operatorët ekonomikë të dëshmojnë që kanë fuqinë 

punëtore të të nevojshme për ekzekutimin e objektit të prokurimit, që ka në dispozicion apo që mund 

t’i vihen në dispozicion operatorit ekonomik për të përmbushur kontratën. 



Nisur nga natyra e kontratës objekt prokurimi, volumi i saj, si dhe për sa i përket shtrirjes ku do të 

zhvillohen aktivitetet (në 33 gjimnaze të Tiranës) kërkesa  për këta ekspert, është e rëndësishme dhe 

siguron AK se operatori ekonomik ka kapacitetet e duhura për përmbushjen e detyrimeve që 

rrjedhin nga zbatimi i kontratës. Eksperienca e kërkuar prej 1-3 vite janë minimalisht të 

domosdoshme përsa i përket sigurisë që këkron AK për realizimin me sukes të shërbimit që 

këkrohet të realizojnë stafi i këkruar sipas pikës 2.3.2/a  në fushën e  menaxhimit/ sipërmarrjes/ 

teknologjisë/ inovacionit ose ekuivalente. Mentorët në fushat e sipërcituara janë të domosdoshmësh  

për realizimin në kohë dhe me cilësi të programit duke: 

 Asistuar në drejtim të zhvillimit dhe përforcimit të aftësive rreth fushës TIK; 

 Mentoruar të rinjtë e zgjedhur në fazën V të përshkruar në Termat e Referencës; 

 Mentorimi do të zhvillohet në formatin 1to1, pra takime individuale fizike ose virtuale me 

personin ose grupin e kualifikuar.. 

 Këshilluar të rinjtë gjatë konkursit final të startup në fazën VI; 

 Mentorët do të angazhohen duke ndihmuar pjesëmarrësit në nevoja ad-hoc lidhur me 

prezantimet e tyre përpara jurisë përzgjedhëse. 

Argumentimi 2.3.2/b: 

Në bazë të pikës 4, të nenit të 77, të ligjit nr. 162, datë 23.12.2020 “Për prokurimin publik” dhe 

nenit 41, pika 4/c, të VKM nr. 285, datë 19.05.2021“Për miratimin e Rregullave të Prokurimit 

Publik”, me anë të këtij kriteri kërkohet që operatorët ekonomikë të dëshmojnë që kanë fuqinë 

punëtore të të nevojshme për ekzekutimin e objektit të prokurimit, që ka në dispozicion apo që mund 

t’i vihen në dispozicion operatorit ekonomik për të përmbushur kontratën. 

Nisur nga natyra e kontratës objekt prokurimi, kërkesa për këta ekspert, është e rëndësishme dhe 

siguron AK se operatori ekonomik ka kapacitetet e duhura për përmbushjen e detyrimeve që 

rrjedhin nga zbatimi i kontratës. 3 ekspertë anëtarë jurie me eksperiencë min 3 vite në një nga 

fushat menaxhim, sipërmarrje, teknologji/ inovacion ose ekuivalente, është e domosdoshme për tw 

realizuar me efikasitet detyrimet e kontratws qw lidhen me ta, konkretisht vlerësimin dhe 

përzgjedhjen e   : 

 Ideve finaliste në 11 mini-konkurset e organizuara . 

 Ideve finaliste në konkursin e startup-eve 

Shënim: OE duhet të mbajnё nё konsideratё përcaktimet ligjore, referuar Nenit 26, pika 1, të VKM 

Nr. 285, datë 19.05.2021 “Për miratimin e rregullave të prokurimit publik” i ndryshuar, ku 

parashikohet se, “Bashkë me dorëzimin e kërkesave për pjesëmarrje ose të ofertave, autoriteti/enti 

kontraktor pranon si provë paraprake, në vend të disa vërtetimeve të lëshuara nga autoritetet 

publike ose palë të treta, formularin përmbledhës të vetëdeklarimit, sipas pёrcaktimit nё nenin 82, 

tё LPP-së, dhe nё kёto rregulla”, si dhe përcaktimet e pikës 6, të këtij neni, nё lidhje me momentin e 

paraqitjes së dokumentacionit dëshmues për kërkesat që përfshihen në formularin përmbledhës të 

vetëdeklarimit, ku parashikohet që, “Përpara publikimit të njoftimit të fituesit dhe nisjes së afateve 

të ankimit, autoriteti/enti kontraktor i kërkon ofertuesit të kualifikuar, i pari dorëzimin e 

dokumenteve provuese të parashikuara në shkronjat “a”, “b”, “d”, “dh”, “e”, “h”, “i”, “j” të 

pikës 2 të këtij neni, si dhe dokumentet e tjera shoqëruese të ofertës, të dorëzuara në rrugë 

elektronike. Këto dokumente duhet të paraqiten në origjinal ose në kopje të njësuara me 

origjinalin.”. 



 Mosparaqitja e dokumentacionit provues, do të jetë kusht s’kualifikimi.  

 Autoriteti Kontraktor do të bëjë verifikimin e dokumentacionit në përputhje me 

vetedeklarimin e bërë gjatë fazës së ofertimit. Konstatimi i mosperputhjeve midis Formularit 

Përmbledhës të Vetëdeklarimit dhe dokumentacionit të dorëzuar përbën kusht s’kualifikimi. 

Të gjitha dokumentet duhet të jenë origjinale ose kopje të noterizuara. Rastet e mosparaqitjes 

së një dokumenti, ose dokumente false dhe të pasakta, konsiderohen kushte për skualifikim. 
  

II. Argumentimi i specifikimeve teknike (termave të referencës): 

Termat e referencës/ Specifikimet teknike janë hartuar nga struktura të specializuara/ Grup pune 

për objektin që prokurohet, i ngritur me Urdhër të Titullarit për hartimin e specifikimeve teknike/ 

termave të referencave, në përputhje me parashikimet e nenit 4, pika 38/b dhe nenit 36, të LPP, 

si dhe nenit 41, pika 1, të VKM nr. 285, datë 19.05.2021, “Për miratimin e rregullave të prokurimit 

publik”, duke argumentuar çdo kërkesë funksionale ose performance, apo/dhe çdo standard të 

kërkuar, ku çdo referencë duhet të shoqërohet nga fjalët “ose ekuivalenti i tij/saj”. 

  

Argumentim i termave të referencës: 

Objektivi i përgjithshëm i shërbimit të kërkuar nëpërmjet kësaj kontrate, është identifikimi i 

talenteve të reja në fushën e inovacionit dhe teknologjisë, rritja e numrit të personave të interesuar 

për teknologji dhe informatikë, promovimi i tyre me mjete konkurruese dhe zhvillimi i kapaciteteve 

të të rinjve me anë te trajnimeve. 

 

Nëpërmjet kësaj kontrate, do të mundësohet:               

 Identifikimi, përfshirja dhe promovimi i të rinjve të gjimnazeve të Tiranës, të cilët shfaqin 

talent apo dëshirë për t’u zhvilluar në fushën e TIK dhe sipërmarrjes. 

 Analizimi i problematikave apo shqetësimeve të të rinjve apo mësuesve në fushën e 

inovacionit dhe teknologjisë. 

 Hartimi i një dokumenti mbi problematikat e mbledhura dhe propozimi i zgjidhjeve dhe 

plan veprimit për të ardhmen. 

 Inkurajimin e të rinjve për të rritur kapacitetin në fushën e teknologjisë, inovacionit, startup-

ve, IT, etj. 

 Organizimi i 11 mini-konkurseve midis nxënësve të 33 gjimnazeve të Tiranës (3 gjimnaze -

1 konkurs). 

 Organizimi i një konkursi startup ku do të konkurojnë fituesit e 11 mini-konkurseve si dhe 

të rinj të tjerë të kryeqytetit të interesuar.  

 Shfaqja e arritjeve më të mëdha të pjesëmarrësve në programin 1 vjeçar të Bashkisë Tiranë 

në fushën e ICT dhe sipërmarrjes në një Festival përmbyllës të programit ku talentet e reja 

do promovohen.  

 

Termat e referencës janë hartuar në përputhje me parashikimet e nenit 4, pika 38/b dhe nenit 36, të 

LPP, si dhe nenit 41, pika 1, të VKM nr. 285, datë 19.05.2021, “Për miratimin e rregullave të 



prokurimit publik”. me qëllim përmbushjen e objektivave të kontratës, qëllimit dhe rezultateve që 

pritet të arrihen nga Autoriteti Kontraktor. 

 

Në përfundim, Njësia e Prokurimit vendosi unanimisht miratimin e dokumenteve të tenderit. Për të 

krijuar dosjen e tenderit në sistemin e prokurimit elektronik të APP dhe për të ngarkuar të gjithë 

dokumentacionin e procedurës së prokurimit me objekt: “Programi i nxitjes dhe rritjes së 

kapaciteteve të të rinjve në fushën e teknologjisë dhe inovacionit”. 

 

Njësia e Prokurimit autorizoi personin përgjegjës për prokurim. 

 

Bashkëlidhur këtij procesverbali: 

Dokumentat e tenderit 
Termat e Referencës 

 

NJËSIA E PROKURIMIT

